
Inngangur 
Skýrslan er lögð fram á aðalfundi Hestamannafélagsins Ljúfs þann fimmtudagur, 13. febrúar 2025 en í henni 

er gerð grein fyrir margþættri starfsemi félagsins á síðastliðnu starfsári. Aðalfundur félagsins 2024 var 

haldinn á félagsheimili Ljúfs, þann 1. febrúar. Á fundinum voru kjörin í stjórn Cora Claas og Erla Björk til 

tveggja ára og Snævar Freyr til eins árs. Linda Sif var kosin í varastjórn.  

Stjórn fundaði 9 sinnum á starfsárinu. Þá var stjórn með lokaðan hóp á samfélagsmiðlum sem nýttur var í 

umræður, hugmyndir og til upplýsinga, um framgang og stöðu þeirra verkefna sem stjórn vann að, á milli 

funda. Í stjórn sitja: 

Ragnhildur Gísladóttir – Formaður 

Cora Jovanna Claas – gjaldkeri 

Erla Björk Tryggvadóttir – varaformaður 

Snævar Freyr Sigtryggsson – meðstjórnandi 

Þórunn Bjarnadóttir – ritari 

Í varastjórn sitja: 

Linda Sif Brynjarsdóttir og Þráinn Ævarsson 

Félagsmenn 
Félagsmenn voru 196 árið 2023 en eru nú orðnir 198 talsins og þar af 98 félagsmenn á aldrinum 17 ára og 

yngri og 70 ára og eldri.    

47% félagsmanna eru búsettir í Hveragerði, 40% í Ölfusinu og 13% annarsstaðar.  

Samningar.  
Þjónustusamningur. Þjónustusamningur við Ölfus verður undirritaður á næstunni. Félagið þarf að vera 

með skýra stefnu í stefnu í jafnréttis- og vímuvarnarmálum auk eineltisáætlunar. Stefnur félagsins skulu 

einnig innihalda viðbragðsáætlanir varðandi ofbeldi og kynferðislega áreitni. Ný stjórn mun taka að sér að 

útfæra þetta í samvinnu við Ölfus og HSK.  

Mál er snúa að hesthúsahverfinu í Vorsabæjarvöllum 
Deiluskipulag. Í maí var loksins komið að því að hefjast handa við nýtt deiluskipulag. Farið var í 

sameiginlegt deiluskipulag fyrir svæði ÍÞ1 og ÍÞ2 (hesthúsahverfið og Golfvöllinn). Deiluskipulag fyrir 

hesthúsahverfið að svo gott sem tilbúið en miklar tafir hafa orðið á deiluskipulagi fyrir golfvöllinn þar sem 

þeir þurftu að fara í algjört endur skipulag á teikningum sem þeir voru með.  

Lýsing. Engin breyting hefur verið á lýsingu á svæðinu. Árið 2021 samþykkti bæjarstjórn Hveragerðisbæjar 

styrk vegna lýsingar upp í dal. Enn bíðum við eftir að Hveragerðisbær fari í þessa vinnu en vonir stóðu til um 

að það yrði gert þegar lýsing var sett við Friðarstaðarlandið. Þetta mál hefur verið rætt á fundum með 

bæjarstjóra sem vill endilega klára þetta mál.   

Uppbygging. Gaman er að geta sagt frá því að enn eru hesthúsaeigendur í framkvæmdum í sínum húsum. 

Og væri gaman að sjá fleiri gera að gerðum og fjarlægja rusl hjá sínum hesthúsum.     

 

  



Fundir aðildarfélaga 
Landsþing LH Ragnhildur (sjálfkjörin) – formaður, Cora – Gjaldkeri og Örn Karlson voru þingfulltrúar Ljúfs á 

Landþingi LH í lok október 2024  

HSK þing. Þórunn Bjarnadóttir var fulltrúi Ljúfs á þingi HSK en mikilvægt er fyrir HM Ljúf að senda fulltrúa á 

það þing vegna Lottógreiðslna.  

Rangárbakkar. Ragnhildur (sjálfkjörin) og Linda Sif voru fulltrúar Ljúfs á Aðalfundi Rangárbakka sem haldin 

var í mars.  

Önnur Mál 
Landsmót. Landsmót 2024 var haldið á Fáks-svæðinu í Reykjavík dagana 1.-6. Júní. Ljúfur átti 6 knapa, á 7 

hrossum á mótinu, í öllum flokkum nema Ungmennaflokk.  

Húfur. Merkar hafa verið húfur með merki Ljúfs og hægt að kaupa þær.  


